
				এই পাতাটির মুদ্রণ সংশোধন করা প্রয়োজন। 
vg R
নবীন আর সহিতে পারিল না, গর্জন করিয়া উঠিল, হঁ। তিনিই তোমার বিচার করবেন, না করেন করব আমি ।
চক্ৰবৰ্ত্তা স্নেহার্ড মধুর কণ্ঠে বলিলেন, নবীন, মিছে রাগ করিস কেন দাদা, তিনকাল গিয়ে এককালে ঠেকেছে, পারলে কি আর এটুকু করি। নে ? গহর কি আমার পর ? সে যে আমাব ছেলের মত বে!
নবীন কহিল, সে-সব আমি জানি নে, তোমাকে শেষবাবের মতো বলচি, বাবুব কাছে আমাকে নিয়ে যাবে ত চলো, নইলে যেদিন তঁাব মন্দ খবর পাবো সেদিন রইলে তুমি আর আমি।
চক্ৰবৰ্ত্তী প্ৰত্যুত্তরে ললাটে করাঘাত করিয়া শুধু বলিলেন, কপাল নবীন, কপাল! নইলে তুই আমাকে এমন কথা বলিস !
অতএব, পুনরায় দুজনে ফিরিয়া আসিলাম। বাটির বাহিবে দাড়াইয়া আমি ক্ষণকাল আশা করিলাম অনুতপ্ত চক্রবর্তী যদি এখনো ফিরিয়া ডাকে ; কিন্তু কোন সাড়া আসিল না, দ্বারের ফাক দিয়া উকি মারিয়া দেখিলাম, চক্ৰবৰ্ত্তী পোড়া কলিকাটি ঢালিয়া ফেলিয়া নিবিষ্টচিত্তে তামাক সাজিতে বসিয়াছে।
গহরের সংবাদ পাইবার উপায় চিন্তা করিতে করিতে আখড়ায় ফিরিয়া আসিয়া যখন পৌছিলাম তখন বেলা প্ৰায় তিনটা। ঠাকুবঘরের বারান্দায় মেয়েদের ভীড় জমিয়াছে, বাবাজীরা কেহ নাই, সম্ভবতঃ সুপ্রচুর প্রসাদ সেবার পরিশ্রমে নিজীবী হইয়া কোথাও বিশ্রাম করিতেছেন। রাত্রিকালে আর একদফা লডিতে হইবে,
তাহার বলী-সঞ্চায়ের প্রয়োজন ।
উকি মারিয়া দেখিলাম। ভীড়ের মাঝখানে বসিয়া এক গণক, পাঁজিপুথি, খড়ি, শেলেট, পেন্সিল প্ৰভৃতি গণনার যাবতীয় উপকরণ তাহার কাছে। আমার প্রতি সৰ্ব্বাগ্ৰে চোখ পড়িল পদ্মার, সে চেচাইয়া উঠিল, নতুনগোঁসাই এসেছে।

